Nafarroako Parlamentuko Mahaiak, 2016ko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, “itzaleko bidesari-sistema” izenekoaren bidez finantzatutako azpiegituren kostuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko urtarrilaren 25ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Maiorga Ramírez Erro jaunak honako galdera hau aurkezten du, Nafarroako Gobernuak idatziz erantzun dezan: 

“Itzaleko bidesari-sistema” izenekoaren bidez finantzatutako azpiegituren kostuari dagokionez, honako hau jakin nahi dut: 

• Nafarroako Gobernuak “itzaleko bidesaria” dela-eta egindako ordainketen zerrenda bat, urtez urte antolatua (erabiltzaile-kopurua adierazita), azpiegitura bakoitzeko. 

• Enpresa esleipen-hartzaileek azpiegitura bakoitzean egindako inbertsio osoaren xehakapena. 

• Urteko ordainketa- eta amortizazio-egoeraren proiekzio bat, kontuan hartuta interes-tasen bilakaera, zeinean gaur egun egonen baitziren aipatu azpiegiturak baldin eta haiek zuzeneko inbertsio publikoaren formula baliatuta eraikitzea erabaki izan balitz. 

Iruñean, 2016ko urtarrilaren 21ean.

Foru parlamentaria: Maiorga Ramírez Erro

